IL-QARI TAL-BANDU

Insellmilkom gheziez hbieb tieghi Maltin. Bil-jedd kollu lili moghti mill-
Ordni tal-Kavallieri ta’ San Gwann u taht il-padrunanza ta’ San Gwann |-
Ghammiedi, nitlob l|-attenzjoni ta’ kull wiehed u wahda minnkom hawn
migbura f'din il-binja kbira u hekk sabiha. Jiena |I-Gran Mastru tal-Ordni ta’
San Gwann, Fra Manuel Pinto da Fonseca, |i bhalissa ged nahkem il-gzira
nobilissima taghkom, Malta. Dan |-ahhar ghadni kif naghti I-ghaziz ismi lir-
rahal ta’ #al Qormi u hekk minn issa ‘I quddiem dan jista’ jibda jissejjah
Citta Pinto. Ninsab kburi b’dan ir-rahal spec¢jalment lejn in-numru ta’
furnara li ta’ kuljum b’ghagal kbir jahmu u jaghtuna |-hobza ta’ kuljum.

lllum il-Gimgha 21 ta’ Novembru tas-sena tal-Mulej, 2014 nixtieq nilga’
lilek Sur Edgar Preca f'din |-iskola sekondarja fi hdan il-Kullegg San Injazju.
Kif ghadni kemm nistgarr ma nistghux nifirdu I-belt li ggib ismi mill-hobza
Maltija, hobza bnina li ghamlet unur kbir lil pajjizna u li ta’ kuljum il-poplu
Malti jitrejjaq biha. Ghalhekk Sur Preca nitolbok tiddikjara miftuha din il-
festa tal-hobz. Dan kollu ged isir biex |-istudenti habrieka ta’ din I-iskola
jkunu jafu bl-importanza tal-hobza maltija, il-bzonn nutrittiv taghha u fl-
istess hin jingabru fondi ghall-Istrina. Qabel nispi¢¢a dan |-avviz ckejken
ma nistax ma nsellimx u nirringrazzja minn qalbi lis-Sur Nenu Debono,
furnar Qormi li mertu tieghu geghda ssir din I-attivita.

Is-sliem u I-barka lilkom ilkoll.



